
KLOLI ƆMƐ FIEMI KƐ JE KLOYOƆ 
MI

Kloyo ɔmi ji ma ngua kɛ Kusumi ma kɛ ha Kloli ɔmɛ. E ji he nɛ a hi 
benɛ a mi gbɛ fia ngɛ Lɔlɔvɔ.

A ya to Kloyoɔ mi ejakaa henyɛlihi nyɛ we mɛ tuami ngɛ le jɔ, bemi 
nɛ ta humi pɔhe ngɛ jamɛ a beɔ mi.  Kloli ɔmɛ ye kunimi babauu ka 
gu tɛhi kɛ tɛsahi nɛ a ngme a he kɛ je Yokuɔ nɔ kɛ ba gbe a he nyɛlihi 
- E nɔ hawe nɛ henyɛli a kuɔ kɛ ba Kloyo ɔ yimi.

Benɛ a he bɔni hiɛmi nɔ ngɛ Yokuɔ miɔ, Klolihi ɔmɛ fuu pe ngmɔ ngɛ 
Kloyo ɔ kuɔsi kɛ zugbahi nɛ bɔle lɛ ɛ tsuo. Se Kloyo ɔmi ji he nɛ a 
peɔ kusumihi kɛ nɔ fɛɛ nɔ ngɛ. Dipo yihi ngɔɔ jeha 1-2 kɛ sɛ ɛ Dipo. A 
kplɛ we nɛ Djemeli ɔmɛ a je yoku ɔmi nɛ je na a yi. Jeha nɔ seɔ, a 
kpale puɔ a nimelihi ngɛ Yokuɔmi, e nɔ ɔ ha nɛ Yoku ɔmi peɔ Kloli 
ɔmɛ a wemi pɔtɛɛ ko.

Kloyoɔ mi himi ɔ ba pe nyagba kɛ ha Blɛfoliɔ mɛ nɛ a ngɛ wa nɔ ye 
ɔ. A nyɛ we a nɔ hiɛmi nɔ ngɛ Kloyo ɔmi. Blɛfoli ɔmɛ na sɛgbi ko kaa 
a ngɛ yikunihi kɛ munihi pee ngɛ Kloyoɔ mi, nɛ jeha nɔ se hu a ngɛ 
mla tɔɔ ngɛ lejɔ (e.g. Mla nɛ ha we nɔ blɔ nɛ e pu e nɔ ngɛ Kloyo 
ɔmi) E nɔ ha nɛ Blɛfoli ɔmɛ hiɛ Kloyo ɔ kaa yikuni peemi he. E nɔ ha 
nɛ Amlalo Brandford Griffith ngɔ Nɔyemi Mla kɛ fie mɛ kɛ je Kloyo ɔ 
yimi. Amlaloɔ ha Kloliɔ mɛ ligbi etɛ pɛ nɛ a kɛ je Kloyo ɔmi. Ja mɛ a 
beɔ miɔ, Klolihi fuu ngɛ Kloyoɔ kuɔsi ngɛ a ngmɔhi a nɔ. Nihi ekomɛ 
hu ngɛ a ngmɔhi a nɔ ngɛ he tsitsaa. E nɔ ha nɛ e he wa ha mɛ nɛ a 
ya Kloyo ɔmi nɛ a ya muɔ a ni ngɛ jamɛ a ligbi etɛ nɔ ɔmi. Lɔ nihi 
muɔ a nihi bɔbɔyuu pɛ nɛ a je nɔnɛ piɛ he ngɛ yokuɔmi nɛ a kpata a 
niɔmɛ tsuo a hɛmi. Blɛfolihi nɔyeli ɔmɛ tsɔ ta huli kɛ agbadagblahi kɛ

ba Kloyo ɔmi nɛ a kpata nɔfɛɛnɔ hɛmi kɛ je wehi kɛ yasi Wɔ tsuhi kɛ 
didɔhi kɛ tsohi tsuo.

E ji hɛdɔ ligbi kɛ ha Klolihi tsuo, e nɔ he je nɛ Manyali kɛ Yilɔli tsuo 
kuɔ yokuɔ daa jeha nɛ a kɛ kai ligbi nɔ. A kuɔ yoku nɔ ke benɛ a ngɛ 
Ngmayem kɛ Kloyosikplem jeha amɛ yee.

O maa na ja mɛ a Nɔyemi Mla a nɛ a kɛ fie Kloliɔ mɛ kɛ je Kloyo ɔmi 
ɔ ngɛ hiɔ.

This Article was translated into Dangme by Ike Tamatey Otu

